ՏԵՂԵԿԱՆՔ ՀԻՄՆԱՎՈՐՈՒՄ

<<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> Հայաստանի Հանրապետության Կառավարության որոշման նախագծի ընդունման վերաբերյալ

<<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> Հայաստանի Հանրապետության Կառավարության որոշման նախագծի ընդունումը բխում է`

1. <<Ոչ նյութական մշակութային ժառանգության մասին>> Հայաստանի Հանրապետության օրենքի 7-րդ հոդվածի 3-րդ կետից (Հայաստանի Հանրապետության Կառավարությունը հաստատում է ոչ նյութական մշակութային արժեքների և անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորո​շիչները և դրանց հիման վրա կազմված ոչ նյութական մշակութային ժառանգության արժեքների ցանկը), 
2. <<Ոչ նյութական մշակութային ժառանգության մասին>> Հայաստանի Հանրապետության օրենքի 8-րդ հոդվածի 4-րդ կետից (Ոչ նյութական մշակութային ժառանգության բնագավառում կառավարության լիազորած պետական մարմինը Հայաստանի Հանրապետության կառավարության հաստատմանն է ներ​կայացնում ոչ նյութական մշակութային արժեքների և անհապաղ պաշտպա​նության կարիք ունեցող ոչ նյութական մշակութային ժառանգության ցան​կերը և դրանց կազմման չափորոշիչները),

3. ՀՀ վարչապետի 2010 թ. հունվարի 15-ի N 8-Ա որշմամբ հաստատված <<Ոչ նյութական մշակութային ժառանգության մասին Հայաստանի Հանրապետության օրենքի կիրարկումն ապահովող միջոցառումների ցանկի>> 4-րդ կետից (<<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> Հայաստանի Հանրապետության Կառավարության որոշման նախագիծ, կատարման ժամկետը` 2010 թ. դեկտեմբերի 3-րդ տասնօրյակ),
4. ՅՈՒՆԵՍԿՕ-ի <<Ոչ նյութական մշակութային ժառանգության պաշտպանության մասին>> կոնվենցիայի 12-րդ հոդվածի պահանջից (Պաշտպանության նպատակով նույնականությունն ապահովելու համար յուրաքանչյուր Մասնակից պետություն, հարմարվելով իր սեփական իրավիճակին, կազմում է իր տարածքում գոյություն ունեցող ոչ նյութական մշակութային ժառանգության մեկ կամ մի քանի ցուցակ: Այդ ցուցակները պարբերաբար նորացվում են):

ՅՈՒՆԵՍԿՕ-ի <<Ոչ նյութական մշակութային ժառանգության պաշտպանության մասին>> կոնվենցիայի 16-րդ և 17-րդ հոդվածները սահմանում են ՅՈՒՆԵՍԿՕ-ի կողմից 2 տեսակի ցանկերի ստեղծում և համալրում`

1. <<Մարդկության ոչ նյութական մշակութային ժառանգության ներկայացուցչական>> ցանկ, որը կապահովի ոչ նյութական մշակութային ժառանգության տեսանելիությունը ողջ աշխարհում, 
2. <<Անհապաղ պաշտպանության կարիք ունեցող ոչ նյութական մշակութային ժառանգության ցանկ>>, որը կսահմանի ոչ նյութական մշակութային առանձին արժեքների պահպանությանն ուղղված գոծողությունների գերակայությունները:

2009 թ. ՅՈՒՆԵՍԿՕ-ի <<Մարդկության ոչ նյութական մշակութային ժառանգության ներկայացուցչական ցանկերի>> համալրման հետ մեկտեղ առաջին անգամ հաստատվեց <<Մարդկության անհապաղ պաշտպանության կարիք ունեցող ոչ նյութական մշակութային ժառանգության ցանկը>>, որում ընդգրկվեցին 12 արժեքներ` ներկայացված Վիետնամի, Չինաստանի, Մալիի, Բելառուսի, Լատվիայի, Մոնղոլիայի, Քենիայի, Ֆրանսիայի կողմից: Իսկ 2010 թ. Քենիայի մայրաքաղաք Նայրոբիում կայացած կոնվենցիայի անդամ պետությունների միջկառավարական կոմիտեի 5-րդ նստաշրջանում նշված ցանկը համալրվեց Չինաստանի կողմից ներկայացված ևս 4 արժեքներով: Ներկայում <<Մարդկության անհապաղ պաշտպանության կարիք ունեցող ոչ նյութական մշակութային ժառանգության ցանկը>> բաղկացած է 16 արժեքներից:  


<<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> Հայաստանի Հանրապետության Կառավարության որոշման նախագծի մշակման ընթացքում հաշվի են առնվել ոչ նյութական մշակութային ժառանգության ցանկերի կազմման գործում զգալի հաջողությունների հասած պետությունների փորձը (Չինաստանի, որը կարելի է ասել առաջին տեղում է և այս ոլորտում լավագույնը, ինչպես նաև Բելառուսի, Լատվիայի և Ռուսաստանի):


Սույն որոշման նախագծում հաստատման են ներկայացվում երկու խմբի չափորոշիչներ:


Առաջին խմբում ներկայացված են մշակութային արժեքների գրանցման չափորոշիչները, որոնք 6-ն են: Դրանք մշակվել են` հաշվի առնելով այն հանգամանքը, որ`

1. ոչ նյութական մշակութային ժառանգության մի շարք արժեքներ այսօր կենցաղավարում են (կենցաղում կիրառվում են) ոչ թե նախկինում եղած բոլոր տարրերով հանդերձ, այլ կորուստներով (պահպանված են արժեքի միայն մեկ կամ մի քանի տարրեր),
2. Հայոց ցեղասպանության հետևանքով հայ ժողովուրդը կորցրեց իր մշակութային կապը հայրենի հողի հետ, ինչի արդյունքում Արևմտյան Հայաստանի և Թուրքիայի հայաբնակ շրջաններին բնորոշ ազգային ոչ նյութական մշակութային ժառանգության բազմաթիվ արժեքներ ցրվեցին աշխարհով մեկ և այժմ կենցաղավարում են մի խումբ մարդկանց` համերկրացիների, ազգականների շրջանում,
3. կան առանձին արժեքներ, որոնք չեն կենցաղավարում (կիրառությունից դուրս են), պահպանվում են դրանց մասին հիշողությունները,
4. կան արժեքներ, որոնց կրողները սակավաթիվ են, նաև` տարեց: Հայտնի է, որ ոչ նյութական մշակութային ժառանգության հիմնական կրողը գյուղական բնակչությունն է, իսկ ներկայի ուրբանիզացիայի և միգրացիայի պայմաններում գյուղական շրջաններում երիտասարդների թիվը նվազում է, եղածներն էլ գրեթե չեն հետաքրքրվում և հավուր պատշաճի չեն արժևորում իրենց բնակավայրում  կամ ընտանիքում առկա ոչ նյութական մշակութային ժառանգությունը, հետևաբար խաթարված է ժառանգական փոխանցումը,
5. որոշ արժեքներ այլևս չեն կենցաղավարում, սակայն հիշատակվում են միայն բանահյուսական տեքստերում,
6. կան արժեքներ, որոնք մոռացված են, սակայն դրանց վերականգնումն ազգային ինքնության պահպանության տեսանկյունից կարևորվում է:

Երկրորդ խմբում ներկայացված են անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները, որոնք 6-ն են: Դրանք մշակվել են` հաշվի առնելով արժեքի վերաբերյալ հնարավորինս շատ տեղեկույթ ներառելու սկզբունքը:

Ոչ նյութական մշակութային ժառանգության անհապաղ պաշտպանության կարիք ունեցող արժեքների ցանկում կարող են ներառվել նաև այնպիսի արժեքներ, որոնք գրանցված են Հայաստանի Հանրապետության ոչ նյութական մշակութային ժառանգության ցանկում: Սա կարող է տեղի ունենալ այն պարագայում, եթե  նախկինում գրանցված ակտիվ կենսունակ տարրերը որոշկի գործոնների ազդեցության հետևանքով հայտնվեն մոռացության կամ կիրառման նվազման եզրին: Այս դեպքում մեկ արժեքը կարող է գրանցված լինել երկու ցանկերում` ընդհանուր ժառանգության և անհապաղ պաշտպանության կարիք ունեցողների:


<<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> Հայաստանի Հանրապետության Կառավարության որոշման նախագծի ընդունումը կարևորվում է նրանով, որ ոլորտում միջոցառումները կնախատեսվեն` հաշվի առնելով ցանկում տեղ գտած արժեքների պահպանությանն ուղղված քայլերի առաջնահերթությունը: Յուրաքանչյուր տարվա պետական բյուջեի հայտում կսահմանվեն որոշակի միջոցառումներ այս արժեքների պահպանության և դրանց կենսունակության ակտիվացման նպատակով:


Սույն որոշման նախագծի ընդունումը հնարավորություն կստեղծի պահպանել, մոռացությունից փրկել  ոչ նյութական մշակութային ժառանգությունը և ապահովել դրա կենսունակությունը, կնպաստի ազգային ոչ նյութական մշակութային ժառանգության հարցերով զբաղվող մշակութային, գիտական հիմնարկների, կազմակերպությունների, ուսումնական հաստատությունների, անհատ հետազոտողների կողմից կատարվող ուսումնասիրությունների ու աշխատանքների խթանմանը, կաշխուժացնի տարածաշրջանային և միջազգային համապատասխան կառույցների հետ համագործակցությունը՝ ապահովելով ոչ նյութական մշակութային արժեքներ ստեղծող, պահպանող և փոխանցող համայնքների, խմբերի հնարավորինս լայն մասնակցությունն այդ  ժառանգության պահպանության, կենսունակության ակտիվացման գործին, ինչպես նաև ապահովել այդ արժեքներին հասա​րակաության լայն խավերի հաղորդակցման մատչելիությունը: 

Հաստատման ներկայացվող ցանկը բաղկացած է 7 արժեքներից, որոնք ընտրված են ոլորտի մասնագետների առաջարկությամբ` հիմք ընդունելով դրանց կենսունակության նվազման միտումները: Հայաստանի Հանրապետության տարածքում և սփյուռքում առկա ոչ նյութական մշակութային ժառանգության վիճակի ուսումնասիրման, դասակարգման, գույքագրման, ցանկերի կազմման գործընթացը շարունակվում է, հետևաբար ցանկը կարող է համալրվել նոր արժեքներով: 
ՀՀ մշակույթի նախարար`                                              Հասմիկ ՊՈՂՈՍՅԱՆ

Տ Ե Ղ Ե Կ Ա Ն Ք

<<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> Հայաստանի Հանրապետության Կառավարության որոշման ընդունման կապակցությամբ այլ իրավական ակտերում փոփոխություններ և լրացումներ կատարելու անհրաժեշտության կամ բացակայության մասին

<<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> Հայաստանի Հանրապետության Կառավարության որոշման ընդունումն այլ իրավական ակտերում  փոփոխություններ կամ լրացումներ չի առաջացնում:

Տ Ե Ղ Ե Կ Ա Ն Ք

<<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> Հայաստանի Հանրապետության Կառավարության որոշման նախագծի ընդունման կապակցությամբ Հայաստանի Հանրապետության պետական բյուջեում եկամուտների նվազեցման կամ ծախսերի ավելացման մասին 


<<Անհապաղ պաշտպանության կարիք ունեցող ոչ նյութական մշակութային ժառանգության ցանկերի կազմման չափորոշիչները և դրանց հիման վրա կազմված ոչ նյութական մշակութային ժառանգության արժեքների ցանկը հաստատելու մասին>> Հայաստանի Հանրապետության Կառավարության որոշման ընդունումը 2010 և 2011 թվականների Հայաստանի Հանրապետության պետական բյուջեում ֆինանսական եկամուտներ և այլ ծախսեր չի առաջացնում:
ԱՄՓՈՓԱԹԵՐԹԻԿ
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՆՀԱՊԱՂ ՊԱՇՏՊԱՆՈՒԹՅԱՆ ԿԱՐԻՔ ՈՒՆԵՑՈՂ ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԺԱՌԱՆԳՈՒԹՅԱՆ ՑԱՆԿԵՐԻ ԿԱԶՄՄԱՆ ՉԱՓՈՐՈՇԻՉՆԵՐԸ ԵՎ ԴՐԱՆՑ ՀԻՄԱՆ ՎՐԱ ԿԱԶՄՎԱԾ ՈՉ ՆՅՈՒԹԱԿԱՆ ՄՇԱԿՈՒԹԱՅԻՆ ԺԱՌԱՆԳՈՒԹՅԱՆ ԱՐԺԵՔՆԵՐԻ ՑԱՆԿԸ ՀԱՍՏԱՏԵԼՈՒ ՄԱՍԻՆ>>
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ  ՄԱՍԻՆ ՇԱՀԱԳՐԳԻՌ ԳԵՐԱՏԵՍՉՈՒԹՅՈՒՆՆԵՐԻ ԱՌԱՋԱՐԿՈՒԹՅՈՒՆՆԵՐԻ ԵՎ ԴԻՏՈՂՈՒԹՅՈՒՆՆԵՐԻ ՎԵՐԱԲԵՐՅԱԼ

	Առարկության, առաջարկության հեղինակը /ստացման ամսաթիվը/
	Առարկության, առաջարկության բովանդակությունը
	Եզրակացությունը

	ՀՀ ֆինանսների նախարարություն

09. 12. 2010 թ. N 1/4.4-3/10002-10 գրություն
	Նախագծի վերաբերյալ դիտողություններ և առաջարկություններ չունի:
	

	ՀՀ արդարադատության նախարարություն

24. 12. 2010 թ. N 01/5200-10 գրություն
	1. Նախագծի անվան մեջ անհրաժեշտ է <<Ա>> տառը փոխարինել <<Ն>> տառով` նկատի ունենալով, որ իրավական ակտն իր բնույթով նորմատիվ է` համաձայն <<Իրավական ակտերի մասին>> ՀՀ օրենքի 2-րդ և 38-րդ հոդվածների պահանջների:

2. Նախագծի 1-ին կետի 1-ին ենթակետով հաստատված չափորոշիչների (այսուհետ` չափորոշիչներ) 1-ին կետն անհրաժեշտ է խմբագրել, մասնավորապես` <<Հաստատվում է>> բառերն անհրաժեշտ է փոխարինել <<կարգավորվում է>> բառերով, իսկ <<և դրանց հիման վրա կազմված անհապաղ պաշտպանության կարիք ունեցող ոչ նյութական մշակութային ժառանգության արժեքների ցանկը>> բառերը հանել:

3. Չափորոշիչների 2-րդ կետն անհրաժեշտ է հանել` նկատի ունենալով, որ սույն ակտի կարգավորման առարկան չի հանդիսանում:
	Ընդունվել է:

Ընդունվել է:

Ընդունվել է:








